ԱՄՓՈՓԱԹԵՐԹ

«Հայաuտանի Հանրապետության կառավարության 2014 թվականի հուլիսի 3-ի N 712-Ն և Հայաuտանի Հանրապետության կառավարության 2014 թվականի սեպտեմբերի 25-ի N 1119-Ն որոշումներում լրացումներ կատարելու մասին» 
ՀՀ կառավարության որոշման նախագծի
	1. Արդարադատության նախարարություն
	22.05.2024թ.

	
	N /27.0.01/20021-2024

	1. «Հայաuտանի Հանրապետության կառավարության 2014 թվականի հուլիսի 3-ի N 710-Ն, 2014 թվականի հուլիսի 3-ի N 712-Ն և 2014 թվականի սեպտեմբերի 25-ի N 1119-Ն որոշումներում լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում հղում է կատարվել «Նորմատիվ իրավական ակտերի մասին» օրենքի 33-րդ հոդվածի 1-ին մասին, որը վերաբերում է նորմատիվ իրավական ակտում փոփոխություններ կատարելուն, սակայն Նախագծով նախատեսվում է Հայաuտանի Հանրապետության կառավարության 2014 թվականի հուլիսի 3-ի N 710-Ն, 2014 թվականի հուլիսի 3-ի N 712-Ն և 2014 թվականի սեպտեմբերի 25-ի N 1119-Ն որոշումներում լրացումներ կատարել: Նշվածից ելնելով՝ Նախագծի նախաբանում անհրաժեշտ է հղում կատարել «Նորմատիվ իրավական ակտերի մասին» օրենքի 33-րդ հոդվածի 3-րդ մասին:
	Ընդունվել է

	2. Նախագծի 1-ին, 2-րդ և 3-րդ կետերում «հավելված 1-ում» և «հավելված 2-ում» բառերն անհրաժեշտ է փոխարինել «հավելված N 1-ում» և «հավելված N 2-ում» բառերով:
	Ընդունվել է

	3. Նախագծի 1-ին, 2-րդ և 3-րդ կետերում նոր լրացվող կետերի համարները տեքստից անհրաժեշտ է բաժանել միջակետերով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի կարգավորումները:
	Ընդունվել է

	4. Նախագծի 4-րդ կետում «հարջորդող» բառն անհրաժեշտ է փոխարինել «հաջորդող» բառով:
	Ընդունվել է

	2. Ներքին գործերի նախարարություն
	22.04.2024թ.

	
	N 43/6/59279-2024

	Դիտողություներ և առաջարկություններ չկան:
	Ընդունվել է

	3. Աշխատանքի և սոցիալական հարցերի նախարարություն
	26.04.2024թ.

	
	N ՆՄ/ԺՍ-1-3/13921-2024

	Դիտողություներ և առաջարկություններ չկան: Ի պատասխան Ձեր գրությունների, ուսումնասիրելով «Հայաuտանի Հանրապետության կառավարության 2014 թվականի հուլիսի 3-ի N 710-Ն, 2014 թվականի հուլիսի 3-ի N 712-Ն և 2014 թվականի սեպտեմբերի 25-ի N 1119-Ն որոշումներում լրացումներ կատարելու մասին» ՀՀ կառավարության որոշման նախագիծը՝ տեղեկացնում ենք, որ ՀՀ աշխատանքի և սոցիալական հարցերի նախարարությունն իր իրավասությունների շրջանակում առաջարկություններ չունի։

Միաժամանակ, հաշվի առնելով ՀՀ վարչապետի աշխատակազմի քաղաքացիական ծառայության գրասենյակի կանոնադրական իրավասությունները, կարևորում ենք նախագծով առաջարկվող կարգավորումների վերաբերյալ ՀՀ վարչապետի աշխատակազմի քաղաքացիական ծառայության գրասենյակի կարծիքը։
	Ընդունվել է 
Ընդունվել է ի գիտություն

	4. Ֆինանսների նախարարություն
	08.08.2024թ.

	
	N 01/34-1/9614-2024

	ՀՀ ֆինանսների նախարարությունը Ձեր ս.թ. ապրիլի 16-ի N ՊՆ/510/3996-2024 գրությամբ ներկայացված` «Հայաստանի Հանրապետության կառավարության 2014 թվականի հուլիսի 3-ի N 710-Ն, 2014 թվականի հուլիսի 3-ի N 712-Ն և 2014 թվականի սեպտեմբերի 25-ի N 1119-Ն որոշումներում լրացումներ կատարելու մասին» ՀՀ կառավարության որոշման նախա​գծի (այսուհետ՝ Նախագիծ) վե​րա​​բերյալ հայտնում է հետևյալը. 

Նախագծով առաջարկվում է լրացում կատարել ՀՀ կառավարության 2014 թվականի հուլիսի 3-ի՝ «Զինված ուժերում, ազգային անվտանգության, ոստիկանության մարմիններում, պետական պահպանության, արտաքին հետախուզության, քրեակատարողական և փրկարար ծառայություններում ծառայության առանձնահատկություններով պայմանավորված հավելումների տրամադրման դեպքերը, դրանց վճարման չափերը և կարգը սահմանելու մասին» N 712-Ն ու «Հայաստանի Հանրապետության պաշտպանության, ազգային անվտանգության, ոստիկանության մարմիններում, պետական պահպանության ծառայությունում զինվորական ծառայության պաշտոն զբաղեցնողների և քրեակատարողական ծառայության ծառայողների լրավճարների դեպքերը, չափերը և վճարման կարգը սահմանելու մասին» 710-Ն և 2014 թվականի սեպտեմբերի 25-ի՝ «Հայաստանի Հանրապետության պաշտպանության, ազգային անվտանգության, պետական պահպանության, ոստիկանության համակարգերում զինվորական ծառայության պաշտոն զբաղեցնողներին, քրեակատարողական ծառայության և փրկարար ծառայության ծառայողներին դրամական օգնություններ տալու կարգը, չափերը և պայմանները սահմանելու մասին» N 1119-Ն որոշումների մեջ: 


Նախագծի տեղեկանք-հիմնավորման համաձայն՝ Նախագծի ընդունումը պայմանավորված է 2024 թվականի փետրվարի 29-ի՝ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ կատարելու մասին» ՀO-90-Ն oրենքով ՀՀ զինված ուժերում գնդի (բրիգադի) սերժանտի և գումարտակի (դիվիզիոնի) սերժանտի պաշտոնների վարձատրության գործակիցների սահմանման կապակցությամբ այդ պաշտոնների համար լրավճարների, հավելումների հաշվարկման մեծությունների և արձակման դրամական օգնությունների չափերը ՀՀ կառավարության որոշմամբ նախատեսելու անհրաժեշտությամբ: Վերը նշված պաշտոնների համար հավելումների և արձակման դրամական օգնությունների նախատեսման վերաբերյալ առաջարկություններ չունենք:


Ինչ վերաբերում է լրավճարներին, ապա հայտնում ենք հետևյալը.


Նախագծով առաջարկվում է ՀՀ կառավարության 2014 թվականի հուլիսի 3-ի N 710-Ն (այսուհետ՝ Որոշում) որոշման 1-ին կետի 1-ին ենթակետով հաստատված հավելված 1-ում «Ավագ ենթասպա» հաստիքային զինվորական կոչումով պաշտոններին վերաբերող 39-րդ կետից առաջ լրացնել 38.1-ին և 38.2-րդ կետեր, որոնցով կսահմանվի օրենսդրական փոփոխությունների արդյունքում նախատեսված ՀՀ զինված ուժերում գնդի (բրիգադի) սերժանտի և գումարտակի (դիվիզիոնի) սերժանտի պաշտոնների համար լրավճարների չափերը:
Այդ կապակցությամբ հայտնում ենք, որ Նախագծին կից ներկայացված չեն պարզաբանումներ վերը նշված պաշտոնների համար առաջարկվող ամսական լրավճարների չափերի սահմանման սկզբունքների վերաբերյալ։ Ընդ որում, առաջնորդվելով Որոշմամբ լրավճարների սահմանման տրամաբանությամբ՝ «Ավագ ենթասպա» հաստիքային զինվորական կոչումով նախատեսվող պաշտոնների համար սահմանվող ամսական լրավճարների չափերը պետք է լինեն ավելի ցածր՝ նույն կոչումով մյուս խմբերի համար սահմանված լրավճարներից։  


Նախագծի ընդունումը, ըստ տեղեկանք-հիմնավորման, լրավճարների մասով կառաջացնի ՀՀ պետական բյուջեից լրացուցիչ շուրջ 177.3 մլն դրամի հատկացման անհրաժեշտություն, որը նախատեսվում է իրականացնել ՀՀ պաշտպանության նախարարությանն անձնակազմի ուղղությամբ հատկացված ընդհանուր միջոցների հաշվին:


Ելնելով վերոշարադրյալից՝ Նախագծի վերաբերյալ դիրքորոշում հնարավոր է հայտնել  նախատեսվող պաշտոնների համար ամսական լրավճարների չափերի սահմանման սկզբունքների վերաբերյալ համապատասխան պարզաբանումների առկայության պարագայում։
	Ընդունվել է ի գիտություն

Ընդունվել է

ՀՀ կառավարության 03.07.2014թ. N 710-Ն որոշման մեջ լրացումներ կատարելու վերաբերյալ կետը հանվել է որոշման նախագծից:

	5. Ազգային անվտանգության ծառայություն
	25.04.2024թ.

	
	N 11/659

	Դիտողություներ և առաջարկություններ չկան:
	Ընդունվել է 

	6. Վարչապետի աշխատակազմի քաղաքացիական ծառայության գրասենյակ
	06.06.2024թ.

	
	N 02/11.2/19759-2024

	Նախագծով առաջարկվում է Կառավարության 2014 թվականի հուլիսի 3-ի N 710-Ն որոշման մեջ կատարել լրացում, որի համաձայն՝ նոր լրավճարներ կսահմանվեն 9/6 և 9/7 խմբերի զինծառայողների համար։ Առաջարկվող լրացման համար որպես հիմնավորում է ներկայացվում հետևյալը․ «Օրենքում այդ պաշտոնների վարձատրության գործակիցների սահմանման հիման վրա անհրաժեշտություն է առաջացել նաև որոշման մեջ նախատեսել այդ պաշտոնների համար լրավճարների, հավելումների հաշվարկման մեծությունների և արձակման դրամական օգնությունների չափերը: Լրավճար սահմանելու անհրաժեշտությունը պայմանավորված է նաև գնդի (բրիգադի) սերժանտի և գումարտակի (դիվիզիոնի) սերժանտի պաշտոնների համար նախատեսված ամսական վարձատրության չափը համապատասխան կազմի ցածր զինվորական պաշտոնների համեմատությամբ ավելի ցածր լինելու հանգամանքը բացառելու նպատակով (․․․)»։

Բացի այդ, «Զինվորական ծառայության և զինծառայողի կարգավիճակի մասին» օրենքում լրացումներ կատարելու մասին» 2024 թվականի փետրվարի 29-ի ՀՕ-89-Ն և «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ կատարելու մասին» 2024 թվականի փետրվարի 29-ի ՀՕ-90-Ն օրենքների ընդունման համար որպես հիմնավորում 9/6 և 9/7 խմբերի զինծառայողների հիմնական աշխատավարձի հաշվարկման գործակիցները սահմանելու համար նշված էր հետևյալը․ ««ՀՀ զինված ուժերի ներքին ծառայության կանոնագիրքը հաստատելու մասին» ՀՀ օրենքի 126.3-րդ և 126.4-րդ ու 140.3-րդ և 140.4-րդ հոդվածներով սահմանվել են համապատասխանաբար գնդի (բրիգադի) սերժանտի և գումարտակի (դիվիզիոնի) սերժանտի պաշտոնները և նրանց իրավունքներն ու պարտականությունները, սակայն «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 3-րդ հավելվածով սահմանված «ավագ ենթասպա» հաստիքային զինվորական կոչումով զինվորական պաշտոնների խմբերի ցանկում չեն ներառվել գնդի (բրիգադի) սերժանտի և գումարտակի (դիվիզիոնի) սերժանտի վարձատրության գործակիցները՝ 9/5 խմբով նախատեսելով վաշտի սերժանտի պաշտոնի գործակիցները, քանի որ նշված պաշտոնների 9/7 և 9/6 խմբերը զինվորական ծառայության պաշտոնների առանձին խմբերում ընդգրկվող հիմնական պաշտոնների անվանացանկում ներառվել են ՀՀ կառավարության 26.11.2020թ. N 1857-Ն որոշմամբ: Այդ կապակցությամբ, որպեսզի հնարավոր լինի ՀՀ զինված ուժերում ներդնել գնդի (բրիգադի) սերժանտի և գումարտակի (դիվիզիոնի) սերժանտի պաշտոնները և դրանցում կատարել նշանակումներ, անհրաժեշտություն է առաջացել սահմանել նաև այդ պաշտոնների վարձատրության գործակիցները (…)»։
Հարկ է նշել, որ Կառավարության 2014 թվականի հուլիսի 4-ի N 710-Ն որոշման (այսուհետ՝ նաև N 710-Ն որոշում) 2-րդ կետի 1-ին ենթակետով սահմանված է, որ N  710-Ն որոշմամբ նախատեսված լրավճարները ներառում են մինչև 2014 թվականի հուլիսի 1-ը Հայաստանի Հանրապետության պաշտպանության նախարարության, Հայաստանի Հանրապետության արդարադատության նախարարության, Հայաստանի Հանրապետության կառավարությանն առընթեր Հայաստանի Հանրապետության ոստիկանության, Հայաստանի Հանրապետության կառավարությանն առընթեր ազգային անվտանգության ծառայության համակարգերում և Հայաստանի Հանրապետության պետական պահպանության ծառայությունում հաշվարկված ամսական լրավճարների, միանվագ դրամական օգնությունների և արձակուրդային վճարների հանրագումարը N 710-Ն որոշման N 8 հավելվածի 2-րդ կետով սահմանված կարգով: N 710-Ն որոշման N 8 հավելվածի 2-րդ կետով էլ սահմանված է, որ զինծառայողների և քրեակատարողական ծառայողների ամսական լրավճարները սահմանվում են մինչև 2014 թվականի հուլիսի 1-ը փաստացի հաշվարկված պաշտոնային դրույքաչափի, զինվորական (հատուկ) կոչման դրույքաչափի, նշված դրույքաչափերի նկատմամբ հաշվարկված զինծառայության ստաժի հավելավճարի, 20 տարվա զինծառայության ստաժ ունեցողների և ծառայությունը շարունակողների հավելավճարի, պարենի փոխհատուցման, ամսական լրավճարի, միանվագ դրամական օգնությունների և արձակուրդային վճարի ընդհանուր հանրագումարի և օրենքով սահմանված կարգով 2014 թվականի հուլիսի 1-ից հաշվարկվող պաշտոնային դրույքաչափի միջև դրական տարբերություն լինելու դեպքում` տարբերության չափով: Հետևաբար, Նախագծով առաջարկվող լրացման դեպքում իրավական ակտը չի արտահայտի 2014 թվականի հուլիսի 1-ի դրությամբ Հայաստանի Հանրապետության պաշտպանության նախարարության համապատասխան պաշտոնների համար հաշվարկված աշխատավարձերի (ամսական լրավճարների, միանվագ դրամական օգնությունների և արձակուրդային վճարների հանրագումարը) չափերը։ 

Նախագծի 2-րդ և 3-րդ կետերով նախատեսվող՝ Կառավարության 2014 թվականի հուլիսի 3-ի N 712-Ն և 2014 թվականի սեպտեմբերի 25-ի N 1119-Ն որոշումներում առաջարկվող լրացումների վերաբերյալ առաջարկություններ և դիտողություններ չկան։
	Ընդունվել է 

ՀՀ կառավարության 03.07.2014թ. N 710-Ն որոշման մեջ լրացումներ կատարելու վերաբերյալ կետը հանվել է որոշման նախագծից:
Ընդունվել է 




